
章节摘录

版权页：   平韵 [原文] 昔时《贤文》，诲汝谆谆，集韵增广，多见多闻。观今宜鉴古，无古不成今。
贤乃国之宝，儒为席上珍。。农工与商贾，皆宜敦五伦。。孝弟为先务，本立而道生。尊师以重道，
爱众而亲仁。。钱财如粪土，仁义值千金，作事须循天理，出言要顺人心。心术不可得罪于天地，言
行要留好样与儿孙，处富贵地，要矜怜贫贱的痛痒；当少壮时，须体念衰老的酸辛。孝当竭力，非徒
养身。鸦有反哺之孝。，羊知跪乳之恩。。岂无远道思亲泪，不及高堂念子心。。爱曰以承欢，莫待
丁兰刻木祀；椎牛而祭墓，不如鸡豚逮亲存。兄弟相害，不如友生；外御其侮，莫如弟兄。有酒有肉
多兄弟，急难何曾见一人。一回相见一回老，能得几时为弟兄。父子和而家不败，兄弟和而家不分，
乡党和而争讼息，夫妇和而家道兴。只缘花底莺声巧，遂使天边雁影分。诸恶莫作，众善奉行。知己
知彼，将心比心。贵人之心责己，爱己之心爱人。再三须慎意，第一莫欺心。宁可人负我，切莫我负
人。贪爱沉溺即苦海，利欲炽燃是火坑。随时莫起趋时念，脱俗休存矫俗心。横逆困穷，直从起处讨
由来，则怨尤自息：功名富贵，还向灭时观究竟，则贪恋自轻。昼坐惜阴，夜坐惜灯。读书须用意，
一字值干金。酒逢知己饮，诗向会人吟。相识满天下，知心能几人。相逢好似初相识，到老终无怨恨
心。平生不作皱眉事，世上应无切齿人。栖迟蓬户，耳目虽拘而神情自旷；结纳山翁，仪文虽略而意
念常真。萤仅自照，雁不孤行。苗从蒂发，藕由莲生。近水知鱼性，近山识鸟音。路遥知马力，事久
见人心。运去金成铁，时来铁似金。马行无力皆因瘦，人不风流只为贫。近水楼台先得月，向阳花木
早逢春。饶人不是痴汉，痴汉不会饶人。不说自己桶索短，但怨人家箍井深，美不美，乡中水；亲不
亲，故乡人。割不断的亲，离不开的邻。相见易得好，久住难为人。客来主不顾，应恐是痴人。在家
不会迎宾客，出路方知少主人。群居守口，独坐防心。志从肥甘丧，心以淡泊明。有钱堪出众，遭难
莫寻亲。远水难救近火，远亲不如近邻。两人一般心，有钱堪买金；一人一般心，无钱堪买针。力微
休负重，言轻莫劝人。听话如尝汤，交财始见心。易涨易退山溪水，易反易覆小人心，画虎画皮难画
骨，知人知面不知心。谁人背后无人说，那个人前不说人？但行好事，莫问前程。钝鸟先飞，大器晚
成。千里不欺孤，独木不成林。贫居闹市无人问，富在深山有远亲。人情似纸张张薄，世事如棋局局
新。世人结交须黄金，黄金不多交不深；纵令然诺暂相许，终是悠悠行路心。当局者昧，旁观者明。
河狭水急，人急计生。饱暖思淫泆，饥寒起盗心。飞蛾扑灯甘就镬，春蚕作茧自缠身。江中后浪催前
浪，世上新人赶旧人。人生一世，草木一春。来如风雨，去似微尘。闹里有钱，静处安身。明知山有
虎，莫向虎山行。莺花犹怕风光老，岂可教人枉度春。

精彩短评

1、凑单的。给朱朱胎教，很好看

